
Annotatsiya: ushbu maqolada maishiy xizmatlarning 

zamonaviy turlaridan biri hisoblangan marosim xizmatlarining 

ijtimoiy – iqtisodiy ahamiyati borasidagi muallifning 

tadqiqotlari natijalari hamda taklif va tavsiyalari keltirib o‘tilgan   

Kalit so‘zlar: xizmat, xizmatlar bozori, maishiy xizmat, 

marosim xizmatlari, kopirayting, rerayting xizmati, timbilding 

xizmati, keytering xizmati.  

Аннотация: в данной статье представлены 

результаты авторского исследования социально-

экономической значимости ритуальных услуг, которые 

считаются одним из современных видов бытовых услуг, а 

также предложения и рекомендации. 

Ключевые слова: услуга, рынок услуг, бытовая 

услуга, церемониальные услуги, копирайтинг, рерайтинг, 

услуга тимбилдинга, служба общественного питания. 

Abstract: this article presents the results of the author's 

study of the socio-economic significance of funeral services, 

which are considered one of the modern types of household 

services, as well as suggestions and recommendations. 

Key words: service, service market, personal service, 

ceremonial services, copywriting, rewriting, team building 

service, catering service. 

Kirish. Hozirgi vaqtda 

respublikamiz iqtisodiyotida amalga 

oshirilayotgan tub islohotlar natijasida 

maishiy xizmat ko‘rsatish sohasini 

rivojlantirish asosida yuqori 

samaradorlikka erishish bo‘yicha keng 

ko‘lamli chora-tadbirlar ko‘rilmoqda. 

Jumladan, “Eng asosiysi, bu islohotlar 

natijasida xalqimiz uchun farovon va 

munosib turmush sharoitini yaratib 

berishimiz kerak. Odamlarimiz yetarli 

daromad topishi uchun eng qulay biznes 

va investitsiya muhitini shakllantirib, 

yangi-yangi korxonalar va ish joylarini 

ko‘paytirishimiz zarur” . Bu o‘z 

navbatida marosim xizmatlarini oshirish, 

maishiy xizmat ko‘rsatish sohalarini 

rivojlantirish, marosimlar xizmatlarning 

yangi turlarini shakllantirish hamda 

sohada resurslar samaradorligini 

oshirish yuzasidan chuqur ilmiy-

tadqiqotlar olib borishni taqozo qiladi. 

Mavzuga oid adabiyotlarning 

tahlili. R. Abrams xizmat ko‘rsatish 

sohasini rivojlantirishni “xizmat 

ko‘rsatish sohasidagi kompaniyalarning 

tashkiliy tuzilmasini ham, uning 

faoliyati samaradorligini ta’minlaydigan 

bozor infratuzilmasini ham 

modernizatsiya qilishning uzoq muddatli 

mexanizmlari majmui” deb tushunadi. 

Bizning fikrimizcha, xizmat 

ko‘rsatuvchi korxonalarning 

rivojlanishning muhim elementini 

ifodalaydi, ammo shunga qaramay, 

bunday xo‘jalik yurituvchi 

sub'ektlarning xizmat ko‘rsatish 

bozorining tegishli segmentlarida uzoq 

muddatli faoliyatining ba'zi asosiy 

maqsadlari va ustuvor yo‘nalishlari 

uchun ikkinchi darajali hisoblanadi. 

V.Bobkov, А.Pochinoklar esa 

xizmat ko‘rsatish sohasini tartibga 

solishda qo‘llaniladigan ommabop 

dasturlardan quyidagilarni ajratib 

ko‘rsatish mumkin: kichik biznes 

subyektlarining raqobatbardoshligini 

oshirish maqsadida asosiy vositalarni 

ijaraga berishni soddalashtirishga 

qaratilgan dasturlar; kredit tashkilotlari 

tomonidan kichik biznesga kreditlar 

berish dasturlari; tovarlar (ishlar, 

xizmatlar) ishlab chiqarish bilan 

shug‘ullanuvchi kichik tadbirkorlik 

sub’ektlarining xarajatlarini qoplash 

maqsadida mahsulotlar, ishlar, xizmatlar 

ekspertizasi bo‘yicha maxsus dasturlar; 

yakka tartibdagi tadbirkorlik 

subyektlarini tashkil etish uchun 

subsidiyalar berish; “Biznes inkubator” 

dasturi ishlab chiqish zarurligini 

takidlaydi. 

Sh.S.Sharifovning fikricha  

Mijozlar talablari va ehtiyojlari: 

Marosimlar xizmatlarining asosiy 

asosidir. Mijozlarning talablari, istaklari 

va ehtiyojlari, marosimlar xizmat 

ko‘rsatish sub'ektlari uchun asosiy 

o‘zgaruvchilardan biridir. Bu talablarni 

tushunish va aniqlash, mijozlarga mos 

keladigan xizmatlarni taklif etish va 

ularga qo‘llanma berish uchun 

muhimdir. 

Tadqiqot metodologiyasi. 

Tadqiqotni amalga oshirishda xizmat 

koʼrsatish va isteʼmol jarayonini 

koʼrsatkichlarini iqtisodiy-matematik 

usullar orqali tahlil qilish natijasida 

xulosa va takliflar shakllantirilgan. 

Bundan tashqari ilmiy tadqiqotni amalga 

oshirishda analiz va sintez usulidan ham 

samarali foydalanilgan.  

Tahlil va natijalar. Jahonning 

taraqqiy etgan mamlakatlarida 

globallashuv jarayoni hamda uning 

xizmatlar bozori shakllanishi va 

rivojlanishiga boʼlgan taʼsiridan kelib 

chiqqan holda qator muammolarning 

ilmiy yechimini taʼminlash yuzasidan 

maqsadli ilmiy izlanishlar olib 

borilmoqda. Xususan, xizmatlar bozori 

egiluvchanligi, institutsionallashuvi va 

ijtimoiylashuvining kuchayishi, 

xizmatlar bozoridagi raqobat, yuqori 

taʼlim va kasb darajasini talab qiluvchi 

yangi faoliyat turlarining rivojlanishi, 

ish vaqti yangi modellaridan 

foydalanish, ishlovchilar 

daromadlarining ko‘payishi, milliy 

mehnat bozori hamda transmilliy 

kompaniyalar faoliyatini rivojlantirishga 

yo‘naltirilgan ilmiy izlanishlarga alohida 

eʼtibor qaratilgan. 

2020 yil 8 iyundagi PQ-4742-son 

“Tadbirkorlik faoliyati va o‘zini o‘zi 

band qilishni davlat tomonidan tartibga 

solishni soddalashtirish chora-tadbirlari 

to‘g‘risida”gi qarorlari va Vazirlar 

Mahkamasining 2017 yil 28 oktyabrdagi 

877-son “Xizmatlar bozorining joriy va 

istiqboldagi ehtiyojlarini hisobga olib, 

ish o‘rinlarini tashkil etish va kadrlar 

tayyorlash davlat buyurtmasini 

shakllantirish tartibi to‘g‘risidagi 

nizomni tasdiqlash haqida”gi qarori 

hamda mazkur faoliyatga tegishli boshqa 

normativ-huquqiy hujjatlarda 

belgilangan vazifalarni amalga 

oshirishga qaratilgandir. 

Marosim xizmatlari xizmat 

ko‘rsatish sohasidagi eng ijtimoiy 

ahamiyatga ega sohalaridan biri bo‘lib, 

butun aholi manfaatlariga ta’sir qiladi. 

Shunga qaramay, zamonaviy sharoitda 

marosim xizmatlariining rivojlanishi 

ushbu sohaning yuqori ijtimoiy 

ahamiyatini, uning ko‘p qirraliligini va 

ko‘plab turdosh tarmoqlar bilan o‘zaro 

bog‘liqligini hisobga olmasdan foyda 

olish maqsadining ustunligi bilan 

tavsiflanadi. 

 

1-jadval 

O‘zbekistonda marosim xizmatlari turlari 

Yuqorida keltirib o‘tilgan 

marosim xizmatlari hozirgi kunda 

Shahar va qishloq joylarida 

ommaviylashib bormoqda. 

Bundan tashqari, zamonaviy 

sharoitlarga mos keladigan marosimlarni 

aniqlash masalalari izchil muhokama 

qilinadi, marosimlarning o‘ziga xos 

xususiyatlari haqida umumiy ma’lumot 

beriladi, xizmat ko‘rsatishning asosiy 

printsipi - shaxslarga (marosim 

xizmatlarining iste’molchisi bo‘lib 

mijoz hisoblanadi.) va marosim xizmati 

mutaxassislarining kasbiy faoliyatini 

standartlashtirish zarurati belgilaydi. 

Shu o‘rinda ularning asosiy 

kontseptsiyasi – “marosimlar 

xizmatlari” talqini haqida batafsil 

to‘xtalib o‘tamiz, uning ta’rifi, umumiy 

tarzda, hozirgi kunda rasman 

o‘rnatilmagan. Ko‘rinib turibdiki, 

marosimlar sohasi bo‘lgan ijtimoiy 

ahamiyatga ega faoliyat sohasini tartibga 

solish zamonaviy sharoitlarga mos 

kelishi uchun quyidagi asosiy fikrlarni 

fuqarolik nuqtai nazaridan 

mustahkamlash kerak: 

1) marosim xizmatlarining 

iste’molchisi – o‘z xursandchilik 

damlarini o‘z yaqinlari bilan ulashgan 

shaxs; 

2) marosim xizmati ijtimoiy 

ahamiyatga ega faoliyat sohasi (ijtimoiy 

sohaning bir turi) bo‘lib, shu munosabat 

bilan xizmatlarning raqobatbardosh 

bozori bilan cheklangan bo‘lib, unda 

raqobatbardosh tarkibiy qism ijtimoiy 

ahamiyatga ega va boshqa hech narsaga 

bo‘ysunmaydi; 

3) barcha bozor sub’ektlari 

tomonidan marosim xizmatlarini 

ko‘rsatishning yetakchi tamoyillari 

mijozlarga e’tibor va sifat; 

4) hozirgi sharoitda birovning 

xursandchilik va yaxshi kunlarida pul 

ishlamoqchi bo‘lganlarni boshqaradigan 

“har kim hamma narsaga haqli” qabilida 

ish yuritishdir. 

Marosimlar xizmatlari ijtimoiy 

ahamiyatga ega xizmat turidir. Ularning 

o‘ziga xosligi shundaki, nisbatan kichik 

hajmdagi individual talab va ushbu 

xizmatlardan kamdan-kam foydalanish 

bilan ularni sotib olish odamlar 

hayotidagi quvonchli vaziyatlar bilan 

bog‘liq. Ushbu xizmatlar iste'molchilar 

uchun mutlaqo zarurdir, ularni rad etib 

bo‘lmaydi, ularni har qanday narxda va 

har qanday sharoitda sotib olishga 

intilishadi va juda cheklangan vaqt 

ichida amalga oshiriladi. Bu ushbu 

turdagi xizmatlarga bo‘lgan talabni narx-

navoning elastikligini oshiradi. Shu 

bilan birga, iste’molchilarning 

(aholining) marosim xizmatlariga 

bo‘lgan ehtiyojni maqbul to‘lov evaziga 

ma’lum sifat darajasida qondirish 

imkoniyatlari to‘g‘risidagi ongi aholi 

ijtimoiy farovonligining muhim 

omilidir. 

Rasmiy ravishda marosim 

xizmatlari (umumiy tasniflagichiga 

ko‘ra) oddiy maishiy xizmatlar sifatida 

tasniflanadi, lekin aslida bu ijtimoiy va 

maishiy xizmatlarning o‘ziga xos turi 

bo‘lib, uni taqdim etish orqali davlat 

o‘zining ijtimoiy majburiyatlaridan 

birini amalga oshiradi. Bu, xususan, 

barcha darajadagi byudjetlardan 

moliyalashtiriladigan juda ko‘p 

miqdordagi kafolatlarning mavjudligi 

bilan tasdiqlanadi. 

Marosimlarning mintaqaviy 

darajada ko‘plab qonun hujjatlari, 

O‘zbekiston Respublikasi hukumati 

qarorlari, va mintaqaviy davlat 

organlarining me'yoriy hujjatlari bilan 

tartibga solinadi va qo‘llab-

quvvatlanadi, ya'ni, marosimlar biznesi 

ko‘p tarmoqli faoliyat sohasi bo‘lib, u 

fuqarolar, jamiyat va butun davlatning 

ommoviy tadbirlarini rasmiylashtirish va 

munosib nishonlash uchun zarur 

ehtiyojlariga xizmat qiladi. 

Marosim xizmatlari mavzulari 

bilan professional darajada bog‘liq 

bo‘lmagan har qanday odam uchun 

tantana marosimlari bilan bog‘liq barcha 

narsalarning huquqiy qoidalari 

qanchalik hajmli va batafsil ekanligini 

tasavvur qilish qiyin. Shunday qilib, 

Samarqand shahrida marosim 

xizmatlarining rivojlantirish uchun 

mintaqaviy darajadagi tegishli me'yoriy 

hujjatlar to‘plamining ishlab chiqish 

zarur bo‘ladi. Hozirgi kunda marosimlar 

xizmati va turli kungil ochar tadbirlarni 

uyushtirish va munosib otkazish hozirgi 

kunga qadar Poytaxtda professionallar 

xizmatidan foydalanib kelinadi. Ushbu 

xizmat uchun qanchadan qancha 

mablag‘ sarflanadi. Ushbu xarajatlarni 

kamaytirish uchun Samarqand shahrida 

marosimlar xizmatini rivojlantirish 

kerak bo‘ladi. Buning uchun eng avvalo 

ushbu xizmatlarning tasnifini ishlab 

chiqish zarurdir. 

Bizning nazarimizda marosim 

xizmatlarining tasnifi quyidagi tarzda 

shakllanishi zarur: 

1-jadval 

Marosimlar xizmati koʼrsatish sohasi subʼektlari faoliyatining tasniflanishi 

№ Tasnifiy belgilari Tasnilanishi  

1. 

Maqomiga ko‘ra  - Jismoniy shaxs maqomiga ega yakka tartibda 

faoliyat yurituvchi sub’ktlar;  

 -huquqiy shaxs maqomiga ega faoliyat 

yurituvchi sub’ktlar  

2. 

Mulk shakliga ko‘ra  - davlat mulkiga asoslangan; 

 - jamoa mulkiga asoslangan;  

 -  xususiy mulkiga asoslangan;  

 -  aralash mulkiga asoslangan. 

3. 
Joylashuviga ko‘ra  - shaharlarda;  

 - qishloqlarda;  

4. 
Tashkiliy tuzilishiga 

ko‘ra 

 - tizimli; 

 - mustaqil. 

5. 
Faoliyat muddatiga ko‘ra -  doimiy,  

- mavsumiy.  

6. 

 

Faoliyat turiga ko‘ra 

- Marosimlar xizmati; 

- Tug‘ilgan kunlarni tashkil etish va o‘tkazish 

- Davf marosimlarini o‘tkazish 

- Ommaviy bayramlarni rasmiylashtirish 

- Kungilochar tadbirlarni uyushtirish 

- Turli tabiiy va sun’iy gullardan dekaratsiyalar 

tayyorlash. 

Marosim xizmatlarini 

samaradorligini taʼminlashda yuqorida 

taʼkidlangan tasniflar muhim ahamiyat 

kasb etadi. Ushbu tasniflar asosida 

marosim xizmatlari ko‘rsatishni tashkil 

etish, bir tomondan, ular faoliyatini 

muvofiqlashtirish va tizimlashtirish 

imkonini bersa, ikkinchi tomondan, 

ularda mavjud resurslar hisobini tashkil 

etish, resurslari samaradorligini tahlil 

qilish va baholash imkonini beradi. Bu 

marosim xizmatlari ko‘rsatish sohalarini 

yanada rivojlantirish imkoniyatini 

yaratadi. 

Marosim xizmatlari ko‘rsatish 

sohasida axborot taʼminotini yanada 

rivojlantirish aholini Marosim 

xizmatlariga boʼlgan ehtiyojini to‘laroq 

qondirish, ushbu sohani o‘sish 

dinamikasini baholash, ko‘rsatiladigan 

xizmatlar sifati va samaradorligini 

yaxshilashga imkoniyat yaratadi. Buning 

uchun viloyat miqyosida marosim 

xizmatlariga bo‘lgan talabni o‘rganish 

bo‘yicha maxsus xizmatni-marketing 

markazlarini tashkil etish zarurligi 

asoslandi. 

Marosim xizmatlari ko‘rsatish 

sohalari samarali faoliyatini tashkil 

etishning bir necha yo‘llari, jumladan 

integratsiyalashuv usullari o‘rganildi. 

Klasterlar, funktsional birlashmalar, 

assossatsiyalar tashkil etishning bir qator 

jihatlari o‘rganilib marosim xizmatlari 

ko‘rsatish sohalari samarali faoliyat 

yuritishi uchun assossatsiyalarga 

birlashuvi bir muncha qulay ekanligi 

asoslandi. 

Xizmatlar maxsus tovar sifatida 

uning bozorini maxsus shartlar asosida 

amal qilishini talab etadi. Аyniqsa, 

marosim xizmatlari bozori o‘zining 

xususiyatlariga ko‘ra shahar va 

qishloqlarda bir-biridan farqlanadi. Bu 

farqlanishlar marosim xizmatlarini 

tashkil etilish xususiyatlari, xizmatlar 

infratuzilmasining rivojlanganlik 

darajasi, aholi daromadlari darajasi va 

boshqalarga bogʼliq. 

Xulosa va takliflar: 

Yuqoridagilardan xulosa qilish 

mumkinki, xizmat ko‘rsatish 

iqtisodiyotida samarali faoliyat yuritish 

an’anaviy (industrial) iqtisodiyotdagi 

samarali faoliyatdan tubdan farq qiladi 

va u ko‘proq ijtimoiy yo‘naltirilganlik 

xususiyatiga ega. Marosim xizmatlari 

ko‘rsatish sohalarida xodimlar mehnat 

faoliyatining eng samarali bo‘lishini 

taʼminlash maqsadida marosim 

xizmatlari koʼrsatish jarayonlarini 

o‘rganish, takomillashtirish va har 

tomonlama asoslangan xizmat ko‘rsatish 

normalarini ishlab chiqish va ish 

vaqtidan samarali foydalanish asosida 

mehnat unumdorligini o‘stirish 

imkoniyatini aniqlash zarur. Biroq 

mehnat unumdorligini oshirishni 

sekinlashtiruvchi va to‘xtatuvchi omillar 

bozor munosabatlari rivojlanishining 

hozirgi sharoitida ham mavjud. Chunki, 

marosim xizmatlari xizmat ko‘rsatish 

sohalarida xarajatlarini toʼxtovsiz 

kamaytirish, va xizmat ko‘rsatish 

hajmini ko‘paytirish bilan emas, balki 

o‘zlari ko‘rsatayotgan xizmatlar 

kamligidan, tanqisligidan foydalanib, 

ularning baholarini oshirish evaziga 

rejalashtirilgan miqdorda daromad 

olishga erishmoqdalar. Bunday hol, o‘z 

navbatida nafaqat boshqarib 

bo‘lmaydigan inflyatsiya jarayonining 

yanada rivojlanishini kuchaytiradi, balki 

har tomonlama ilmiy asoslangan xizmat 

ko‘rsatish normalarini keng joriy etib, 

marosim xizmatlari koʼrsatish jarayonini 

tashkil qilish va xizmat ko‘rsatish 

xarajatlarini qisqartirishga umuman 

imkon bermaydi. 

